
				এই পাতাটির মুদ্রণ সংশোধন করা প্রয়োজন। 
(9ጋ” হত্যাকারী কে ?
লক্ষণ প্ৰকাশ পাইল । বােধ হয়, যদি শশিভূষণের হইয়া আমি আরও কিছু বাড়াবাড়ি করিতাম, তাহা হইলে সেই লক্ষণটা অনতিবিলম্বে তাহার মুখ দিয়া বর্ষিত চাইতে দেখিতাম। তাহাতেই আমি বুঝিলাম, তাহার সেই ঘোরতর ঘুণা তখন সীমাতিক্ৰম করিয়া একটা অদম্য ও অব্যৰ্থ ক্ৰোধে পরিণত হইয়াছে ; এবং তাহা একান্ত আন্তরিক এবং একান্ত অকপট । কিছুতেই মোক্ষদা বশীভূত হইবার নহে। তখন সে আমাদিগের চেষ্টার বাহিরে—অনেক দূরে গিয়া দাড়াইয়াছে। সে অস্পৃশ্য পতিতা বেশ্য হইলেও তথাপি আমি তাহার দুটি হাতে ধরিত্সা অনেক করিয়া বুঝাইলাম— অনেক চেষ্টা করিলাম। আশ্চৰ্য্য ! কিছুতেই আমি তাহার মতের একতিল পরিবর্তন করিতে পারিলাম না । সে হাত ছাড়াইয়া সরিয়া দাড়াইল। এবং অতি দ্রুতপদে আমার দৃষ্টি-সীমার বহির্ভূত হইয়া গেল। দেখিলাম, বিপদ অনুত্তীৰ্য্য!
পঞ্চম পরিচ্ছেদ
মোক্ষদা চলিয়া গেলে অক্ষয়বাবু পুনরায় আমার কাছে আসিয়া বসিলেন। এবং জিজ্ঞাসা করিলেন, “এখনও কি আপনি শশিভূষণকে নির্দোষ বলিয়া বিশ্বাস করেন?” এই বলিয়া তিনি আমার মুখের দিকে একবার তীক্ষ্ণদৃষ্টি নিক্ষেপ করিলেন ।
র্তাহার কথার ভাবে এবং দৃষ্টিপাতে বুঝিলাম, তিনি অন্তরালে দাড়াইয়া সকলই শুনিয়াছেন-সকলই দেখিয়াছেন। বলিলাম, “হা, এখনও আমার বিশ্বাস, নিশ্চয়ই শশিভূষণ নির্দোষ। আমার বিশ্বাস অভ্রান্ত। আপনি কি বিবেচনা করেন? আমার বােধ হয়, মোক্ষদার কথা সৰ্ব্বতোভাবে
মিথ্যা । ইহাতে এমন-”
আমার মুখের কথা কাড়িয়া লইয়া তিনি বলিলেন, “কিছুই নাই

